
	ХХХХХХХХХХХХ


Аб разглядзе звароту 

Міністэрства інфармацыі, разгледзеўшы ў межах сваёй кампетэнцыі Ваш зварот, паведамляе наступнае. 
Згодна з патрабаваннямі Закона Рэспублікі Беларусь ад 17 ліпеня 2008 года “Аб сродках масавай інфармацыі”, распаўсюджванне замежных сродкаў масавай інфармацыі на тэрыторыі Рэспублікі Беларусь ажыццяўляецца толькі пры наяўнасці дазволу. Парадак атрымання дазволаў на распаўсюджванне замежных сродкаў масавай інфармацыі на тэрыторыі Рэспублікі Беларусь рэгламентаваны Палажэннем аб парадку выдачы дазволу на распаўсюджванне прадукцыі замежнага сродку масавай інфармацыі, зацверджаным пастановай Савета Міністраў Рэспублікі Беларусь ад 2 снежня 2008 года №1849, а таксама пастановай Савета Міністраў Рэспублікі Беларусь ад 17 лютага 2012 г. № 156 “Аб зацвярджэнні адзінага пераліку адміністрацыйных працэдур, што ажыццяўляюцца дзяржаўнымі органамі і іншым арганізацыямі ў адносінах да юрыдычных асоб і індывідуальных прадпрымальнікаў, унясенні дапаўнення ў пастанову Савета Міністраў Рэспублікі Беларусь ад 14 лютага 2009 г. № 193 і прызнанні страціўшымі сілу некаторых пастаноў Савета Міністраў Рэспублікі Беларусь”. 
Дзеянне дазволу спыняецца ў выпадках: 
- заканчэння тэрміну яго дзеяння;
- анулявання дзеяння пасведчання аб рэгістрацыі замежнага сродку масавай інфармацыі альбо іншага дакумента, які пацвярджае правамоцнасць яго выпуску; 
- прыняцця Міністэрствам інфармацыі рашэння аб прызнанні дазволу страціўшым сілу ў выпадках: 
- змены творчай канцэпцыі вяшчання замежнай тэле- або радыёпраграмы; 
- неадпаведнасці прадукцыі замежнага сродку масавай інфармацыі патрабаванням, прадугледжаным для выдачы дазволу. 
У сувязі з тым, што пералік падстаў спынення дзеяння дазволу на распаўсюджванне замежнай тэлепраграмы з'яўляецца вычарпальным, Мінінфарм ўпаўнаважаны прыняць адпаведнае рашэнне выключна пры наяўнасці аднаго з іх. 
Просім давесці адказ Мінінфарма да астатніх заяўнікаў.
У адпаведнасці з артыкулам 20 Закона Рэспублікі Беларусь ад 18 лiпеня 2011 года “Аб зваротах грамадзян і юрыдычных асобаў” дадзены адказ можа быць абскарджаны Вамі ў вышэйстаячую арганізацыю. 

